
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভূতুড়ে প্রাসাদকক্ষে



ভূতুড়ে প্রাসাদকক্ষে 

দু বিঘৎ তন্দ্রা ঝুলে আছে 

ভূতুড়ে প্রাসাদে আমি অসহিষ্ণু প্রাসাদ প্রহরী 

হেলানো তন্দ্রার কেন্দ্রে ডুব দিয়ে
 অসংখ্য ছায়ার সঙ্গে চুম্বনে সঙ্গমে
 ছায়া হয়ে ষাই 

সমস্ত প্রাসাদ জুড়ে 

জায়মান আরেক অস্তিত্ব······ও কি ভূত?

নিজের ছায়ার মধ্যে······ও কি ভূত?

মানুষের ছদ্মবেশে······ও কি ভূত?


ভূতুড়ে প্রাসাদকক্ষে 

দু বিঘৎ তন্দ্রা ঝুলে আছে 

হেলানো তন্দ্রার ছায়া ধ’রে
 ভৌতিক পৃথিবী 

দেয়ালে অস্পষ্ট আয়নায় ভেসে উঠলে 

অসহিষ্ণু প্রাসাদপ্রহরী
 আমি

পুথিবী বদল ক’রে ছায়া হয়ে যাই।





আটাশ

